Nunalerinermut, Imminut Pilersornermut, Nukissiutinut Avatangiisinullu Naalakkersuisog

Naalakkersuisoq for Landbrug, Selvforsyning, Energi og Milja NAALAKKERSUISUT

GOVERNMENT OF GREENLAND

Inatsisartunut ilaasortaq
Pipaluk Lynge, Inuit Ataqatigiit
/Uani

Kingunerutit svanemeaerkillit pillugit § 37 naapertorlugu apeqquteqaammut
nr. 181 2024-mut akissut

Asasara Pipaluk Lynge

Inatsisartut Suleriaasianni § 37, imm. 1 naapertorlugu kingunerutit aamma
avatangiisinut sunniutigisinnaasaat pillugu Naalakkersuisunut
apeqquteqaateqarputit.

Apeqquteqaatit uannit akisassanngorlugit innersuunneqarput. Matuma kinguliani
apeqqutit ataasiakkaarlugit issuarneqarput, akissuteqaammik
malitseqartinneqarlutik.

1. Kingunerutit avatangiisinut meqqillit (svanemeerke) assigisaannulluunniit
mingutsitsinngitsut kisiisa nunatsinni tunisisaalissagaluarpata inuiaqatigiinnut
namminersortunullu aningaasatigut ganoq kinguneqassappat?

Apeqqummut tunngavilersuutigisanni allaaserisattuut, kingunerutit
amerluutaasinnaapput sapigaqalersitsillutillu, kiisalu immap avatangiisaanut
ajornartorsiutaasinnaalluni. Svanemerkit eqqussorneqartarput atuisut
avatangiisinut ajoqusiinnginnerpaat qinernissaanut ikiornialugit. Kingunerut
avatangiisinut nalunaaqqutsersuinermut piumasaqaatinut uppernarsaammut
naammassinninngilaq. Taamaammat kingunerutit svanemaerkillit
nalinginnaasumik atuisunut pisiniarfinni pisiarinissaat periarfissaanngilaq.
Taamaallaat suliffissuarni errorsiveqarfiusuni kingunerutit
svanemerkilerneqarsinnaasut periarfissaapput.

Qulaani pinegartoq peqqutaaluni taamaammat aningaasatigut
kinguneqarsinnaanissaa naatsorsorneqarsinnaanngilaq.

2. Naalakkersuisut kingunerutit nunatsinnut eqqussorunnaartinissaannut
pilersaaruteqarpat?

Kingunerutinik Kalaallit Nunaanut eqqussuinissaq inerteqqutaalernissaa pillugu
piffissami matumani pilersaaruteqartoganngilaq.

Inussiarnersumik inuulluaqqusillunga

